
Lex 20: Up de Stråt un annerswo 
Dat sühst du up de Sieden 42 & 43: 

Wat dor nich allens los is – Autos un Lüd up´t Rad un tau Faut, un sogor in de 

Luft gifft dat väl tau kieken. Ok twei Müs´ sünd mit ein Rullbrett ünnerwägens. 

Mach sien, dat de Katt de beiden von båben ut seihn kann.  

Schnacken œwer dat Bild 

So kœnen Frågen tau dat 
Bild utseihn: 

Wat sühst du up dat Bild? 

Wecker is up de Stråt ünnerwä-
gens?  

Wat flücht in de Luft?  

Wecker sitt in denn Bus?  

Wo ståhn Paul un Emma?  

Wo lang geiht dat nå de Schaul?  

Wo is Tüffel?  

Wo is de Katt?  

Woväl Autos sünd up de Stråt?  

Wat måkt de Diern an de Ampel? 

Wat för Verkihrsschiller up dat 
Bild kennst du?  

Wat kann ein dorup 
antwuurden? 

Ik seih ...  

Ein Diern mit ein roden Pulli ... 

Ein Fleiger, ...  

Ein Fru, de jüst ...  

Paul un Emma ståhn ...  

Nå de Schaul geiht dat ... 

Tüffel springt ...  

Ik tell ...  

De Diern ...  

Ik kenn dat Schild ... 

Mit ´nanner schnacken 
Dialog 

Emma: Hi, Paul, wo wist du hen? 

Paul: Hi, Emma un Tüffel! Fien, dat ik juuch dråpen dau. Ik heff mien 

Oma besöcht, un nu geiht dat nå Hus.  

Emma: Tüffel un ik gåhn ein bäten spazieren un willen uns noch ein Ies 

hålen. Wist du ok ein?  

Paul: Hmm, bi Oma geef dat so väl Kauken, åwer ein lütt Ies ät ik 

noch. Oh, kiek mål! De Helikopper, de is åwer lut!  

Emma: Tüffel is dor ‛n bäten bang vör, dat mach hei gor nich so giern 

lieden.  

Paul: Dat is so lut hier wägen all de Autos. De Båhnschlachbom is ja 

ok schlåten. De Toch nå Grotstadt is jüst vorbikåmen.  

Emma: Dor sitt mien Papa binnen, hei kümmt nu von de Arbeit nå Hus. 

Fieeråbend!  

Paul: Dat is fien. Willen wi ok glieks mit denn Bus führen? Hier führt 

ja ok de  einhunnertdreiuntwintig vörbi!  

Emma: Nee, Tüffel bellt ümmer so lut in denn Bus. Låt uns denn man 

tau Faut gåhn.  

Paul: Kœnen Müs´egentlich 

Skateboard führen?  

Emma:  Un wo kümmt uns Katt in denn 
Hittluftballon? Nu langt mi dat!
Kåm, wi willen uns ‛n Ies hålen! 

Tüffel hett ok Schmacht, åwer 

hei kricht Hunnenkauken. 



Quelle: http://suchsel.bastelmaschine.de

Up de Stråt un annerswo  
Säuk de Wür' un måk ehr mit dienen Stift sichtbår!

Dau mål wat! 

Vertell, woans du nå de Schaul un wedder nå Hus kümmst!

Schnack œwer dienen Schaulwech!

Mål ein Bild von dienen Schaulwech!

Up wat möt ein Fautgänger/Radfohrer/Autofohrer up de Stråt

uppassen?

 Tell up, wat allens up de Stråt führt!

 Tell up, wat sik in de Luft bewäächt!  

Up denn Stadtplån kieken 

Wat finnst du 
twischen den 

Bäukerlåden un 
Anna ehr Hus? 

Wo gifft dat  
gräune Böm, de 
schön Schatten 

gäwen? 

Woans kåm ik von 
denn  Båhnhoff 

nå denn Ieslåden? 

Wo kann ik     
Kopphürers köpen? 

Dor is de   
Ieslåden! 

An‛n besten geihst 
du nå denn Elek-

trolåden gägenœwer 
von Tim sien Hus. 

Von de Båhnhoffstråt 
bööchst du rechts af in de 
Lütte Stråt. Denn möötst   
du œwer de Wåterstråt 

gåhn un an de rechte Siet 
sühst du all denn Ieslåden. 

Twischen denn Spälplatz un 
Tim sien Hus finnst du Böm. 

Orrer du geihst in‛n Park - dor 
kannst du ok œwerall in‛n 

Schatten sitten. 

Kiek up denn Stadtplån up 
de neechste Siet. 
Œwerlech, wat ein all 
schnacken un frågen 
kann. Hier hest du ‛n poor 
Vörschlääch: 

Gifft dat ok ´n Plån von diene Stadt? 

Dau mål wat! 

Vertell, woans du nå de Schaul un wedder nå Hus kümmst!

Schnack œwer dienen Schaulwech!

Mål ein Bild von dienen Schaulwech!

Up wat möt ein Fautgänger/Radfohrer/Autofohrer up de Stråt

uppassen?

 Tell up, wat allens up de Stråt führt!

 Tell up, wat sik in de Luft bewäächt!  

Up denn Stadtplån kieken 

Wat finnst du 
twischen den 

Bäukerlåden un 
Anna ehr Hus? 

Wo gifft dat  
gräune Böm, de 
schön Schatten 

gäwen? 

Woans kåm ik von 
denn  Båhnhoff 

nå denn Ieslåden? 

Wo kann ik     
Kopphürers köpen? 

Kiek up denn Stadtplån up 
de neechste Siet. 
Œwerlech, wat ein all 
schnacken un frågen 
kann. Hier hest du ‛n poor 
Vörschlääch: 

Gifft dat ok ´n Plån von diene Stadt? 

Dau mål wat! 
Stadtplån 

